
PROTOCOLO PARA O USO DOS TELEFONOS MOBILES E DISPOSITIVOS
ELECTRONICOS NO CENTRO

1. Xustificacion

Nos ultimos anos incrementouse considerablemente o uso dos dispositivos
electronicos, estando cada vez mais presentes na nosa sociedade. Se ben esta
demostrado que o bo uso das tecnoloxias dixitais favorece a aprendizaxe e pode
mellorar o rendemento académico do alumnado, a Sociedade Espafola de Pediatria
advirte que o seu uso abusivo e indiscriminado afecta a saude fisica, mental, sexual
e social, asi coma ao neurodesenvolvemento e a aprendizaxe dos menores.

Tendo en conta isto, faise necesario que toda a comunidade educativa, familias
incluidas, colaboremos e nos impliquemos:

- No establecemento de normas e limites no uso dos dispositivos electronicos
co fin de mellorar a sua capacidade de concentracion durante o estudo e
garantir un numero adecuado de horas de sono.

- Na concienciacion dos nenos, nenas e adolescentes no uso seguro e
responsable dos teléfonos maobiles e outros dispositivos, co fin de velar pola
sua seguridade e integridade e previr situacions de difamacién e ciberacoso.

Seguindo as instruciéns da Orde do 4 de xaneiro de 2024 da Conselleria de Cultura,
Educacion, Formacion Profesional e Universidades, o Consello Escolar do IES
Carlos Casares aproba o 18 de xaneiro do 2024 o protocolo, redactado polo grupo
de Convivencia e presentado en Claustro, que recolle as normas de uso dos
teléfonos mabiles e dispositivos electronicos no centro. O obxecto deste protocolo é
a implantacion de boas practicas no uso dos mobiles e establecer as pautas de
actuacion e intervencion precisas para garantir unha boa convivencia e minimizar os
impactos negativos derivados do seu emprego abusivo no benestar fisico, mental,
emocional e social do alumnado.

2. Normas de uso do teléfono mébil e dispositivos electréonicos no centro

1. De acordo co punto 2 do protocolo aprobado na Orde do 4 de xaneiro de 2024,
esta prohibido o uso por parte do alumnado de teléfonos mobiles e outros
dispositivos electronicos como mecanismo de comunicacion durante toda
a xornada escolar, salvo que o persoal docente indique ou autorice o contrario,
e sempre con fins didacticos.

Enténdese por xornada escolar os periodos lectivos e os non lectivos,
incluindose asi as entradas e saidas, o tempo de recreo, de comedor escolar e
os periodos dedicados ao desenvolvemento de actividades complementarias e
extraescolares (saidas organizadas polo centro).

2. En caso de levar o moébil ou outros dispositivos electronicos ao centro,
estes deberan estar sempre gardados, non visibles e en silencio mentres
dure a xornada escolar.

Exceptuarase desta restricion o emprego dos dispositivos por cuestidons
médicas ou doutra indole, sempre e cando o motivo estea xustificado e sexa
autorizado pola Direccion do centro ou, de non ser isto posible, polo
profesorado.

3. O uso do teléfono mobil sé estara permitido ao alumnado cando un profesor
o demande expresamente con fins pedagoxicos. Neses casos, enviarase as
familias unha comunicacion a través dunha circular ou pola aplicacion Abalar
para informalas da data en que sera preciso que o alumnado traia o teleféno ou
dispositivo electrénico.

4. Estas normas son estensibles ao emprego de calquera dispositivo electrénico
(teléfono mabil, reloxo intelixente, tablet, auriculares, portatil...).

5. Dado que o uso do moébil esta prohibido, as familias non deben comunicarse
cos seus fillos/as a través do mébil persoal durante o horario escolar. En
caso de precisar comunicarse urxentemente con eles deberan chamar aos
seguintes teléfonos do centro educativo: 886 120 429 ou 886 429 430.

3. Actuacions que se levaran a cabo en caso de que se incumpra a norma:

1. No momento que un estudante sexa visto utilizando un dispositivo
electronico sen autorizacion expresa do docente, este sera requisado. Para
iso, o profesorado pediralle ao estudante que o apague e o meta nun sobre
que sera identificado co seu nome e entregado en custodia en direccion. O
dispositivo electrénico sera devolto ao estudante ao final da xornada lectiva e
avisarase a familia a través da aplicacién Abalar ou, no seu defecto, dun parte
escrito. Tal feito tera a consideracion de falta leve.

2. A negativa a entrega en custodia do dispositivo electronico por uso
inapropiado ao profesorado que asi o requira supora unha falta de orde
grave que sera comunicada as familias a través da aplicacion Abalar ou, no
seu defecto, a través dun parte escrito, e ao equipo directivo para a aplicacion
da medida correctora correspondente.

3. A acumulacion de 3 faltas leves supora unha falta grave e a sancion
correspondente, que sera proposta pola Direccion do centro.

Lembramos que, tal e como establece o artigo 11.3 da Lei 4/2011, “O profesorado
esta facultado para requerir ao alumnado, dentro do recinto escolar e tamén durante
a realizacion de actividades complementarias e extraescolares, a entrega de
calquera obxecto, substancia ou produto que porte e que estea expresamente
prohibido polas normas do centro, resulte perigoso para a sua saude ou integridade
persoal ou a dos demais membros da comunidade educativa ou poida perturbar o
normal desenvolvemento das actividades docentes, complementarias ou
extraescolares. O requirimento previsto neste punto obriga a alumna ou alumno
requirido a inmediata entrega do obxecto, que sera depositado polo profesorado na
Direccién do centro coas debidas garantias, quedando a disposicion da nai ou pai ou
da titora ou titor, se a alumna ou alumno que o porta for menor de idade, ou da
propia alumna ou alumno, se for maior de 18 anos, unha vez terminada a xornada
escolar ou a actividade complementaria ou extraescolar, todo iso sen prexuizo das
correccions disciplinarias que poidan corresponder”.

